
	1. Ֆինանսների նախարարություն
	08 ապրիլ 2022թ.

	
	N 01/8-1/5907-2022

	Ձեր 29.03.2022թ. N 01/03.1/1909-2022 գրությամբ ներկայացված «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2022 թվականի պետական բյուջեով նախատեսված «Նաիրիտ գործարան» ՓԲԸ-ին (այսուհետ՝ Ընկերություն) 2022թ. պետական բյուջեով հատկացված միջոցների միջեռամսյակային տեղաշարժի հաշվին 3-րդ և 4-րդ եռամսյակներում նախատեսված գումարը տեղափոխել առաջին կիսամյակ՝ ՀՀ 2022թ. պետական բյուջեի ժամանակավորապես ազատ միջոցների  միջեռամսյակային տեղաշարժի հաշվին:
Վերոնշյալ հարցի կապակցությամբ ֆինանսների նախարարության կողմից Արտակարգ իրավիճակների նախարարությանը տեղեկացվել է, որ միջեռամսյակային վերաբաշխումների միջոցով գումարի տեղափոխումը տարվա ավելի վաղ ժամանակահատված հնարավոր է կատարել միայն վտանգավոր քիմիական նյութերի վնասազերծման գործընթացի կազմակերպման պլան-ժամանակացույցով կատարվելիք հստակ աշխատանքների, Ընկերության ծախսերի օպտիմալացման, ինչպես նաև աշխատանքների կազմակերպման արդյունավետության բարձրացման ուղղությամբ կատարվելիք աշխատանքների վերաբերյալ հստակ տեղեկատվության առկայության պարագայում՝ առնվազն անփոփոխ թողնելով 2022թ. ՀՀ պետական բյուջեով հատկացված գումարը:
Մինչդեռ Ընկերության կողմից վերոնշյալ առաջարկների վերաբերյալ տեղեկատվություն չի ներկայացվել, այլ միայն ներկայացվել է Ընկերությանը հատկացված միջոցների միջեռամսյակային վերաբաշխումների միջոցով գումարի առաջին կիսամյակ տեղափոխելու վերաբերյալ ՀՀ կառավարության որոշման Նախագիծ, որը ենթադրում է տարվա 2-րդ կիսամյակում նույնպես լրացուցիչ գումարի հատկացման անհրաժեշտություն:
Այդ կապակցությամբ հայտնում ենք, որ վնասազերծման գործընթացի կազմակերպման պլան-ժամանակացույցով կատարվելիք աշխատանքների (Ընկերության ծախսերի օպտիմալացման, աշխատանքների կազմակերպման արդյունավետության բարձրացման) վերաբերյալ առանց հստակ տեղեկատվության ներկայացման Նախագծի ընդունումը գտնում ենք ոչ նպատակահարմար:
Միաժամանակ միջեռամսյակային վերաբաշխումների միջոցով գումարի առաջին կիսամյակ տեղափոխման պարագայում առաջարկում ենք ճշգրտել Նախագծի հավելվածներում առաջին կիսամյակ վերաբաշխվող 172,500 հազ. դրամ գումարի չափը՝ հաշվի առնելով, որ 2-րդ կիսամյակի գումարը կազմում է 115,000 հազ. դրամ:

	
 










 






















Ընդունվել է:











	1. Ֆինանսների նախարարություն
	22 ապրիլ 2022թ.

	
	N 01/8-1/7145-2022

	Ի կատարումն ՀՀ վարչապետի 18.04.2022թ. N 02/16.10/12256-2022 հանձնարարականի՝ վտանգավոր քիմիական նյութերի վնասազերծման գործընթացի կազմակերպման նպատակով ՀՀ 2022թ. պետական բյուջեով նախատեսված «Նաիրիտ գործարան» ՓԲԸ-ին հատկացված միջոցների միջեռամսյակային տեղաշարժի հարցի վերաբերյալ հայտնում ենք հետևյալը.
Նախագծի վերաբերյալ ՀՀ ֆինանսների նախարարության կողմից առաջարկվել էր ներկայացնել հստակ տեղեկատվություն վտանգավոր քիմիական նյութերի վնասազերծման գործընթացի կազմակերպման պլան-ժամանակացույցով կատարվելիք աշխատանքների, Ընկերության ծախսերի օպտիմալացման, ինչպես նաև աշխատանքների կազմակերպման արդյունավետության բարձրացման ուղղությամբ կատարվելիք աշխատանքների վերաբերյալ: Մինչդեռ ՀՀ արտակարգ իրավիճակների նախարարության կողմից ներկայացվել է, որ պլան-ժամանակացույցով կատարվելիք հստակ աշխատանքների արդյունքում աշխատակիցների թվաքանակի և կապված ծախսերի կրճատում չի նախատեսվում:
Նման պարագայում միջեռամսյակային վերաբաշխումների միջոցով գումարի առաջին կիսամյակ տեղափոխումը, մեր գնահատմամբ, ենթադրում է տարվա 2-րդ կիսամյակում նույնպես լրացուցիչ գումարի հատկացման անհրաժեշտություն:
Իսկ ինչ վերաբերում է պլան ժամանակացույցով աշխատանքների իրականացմանը, ապա նշենք, որ նշված գործողությունները դեռևս սկսման փուլում են և հստակ չէ, թե վերջիններիս կատարման համար ինչպիսի ժամանակահատված կպահանջվի:
Հետևաբար կրկին անգամ հայտնում ենք, որ առանց վտանգավոր քիմիական նյութերի վնասազերծման գործընթացի կազմակերպման պլան-ժամանակացույցով կատարվելիք համապատասխան միջոցառումների ծրագրի առկայության և ծախսերի օպտիմալացման Նախագծի ընդունումը գտնում ենք ոչ նպատակահարմար:


	






















Ընդունվել է:
 













